
ВОВЕД:
I.ОЦЕНКА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ
Со Законот за  празниците на  Република Македонија ("Службен весник на Република Македонија" бр.21/98 и 18/07) се утврдуваат државните празници на Република Македонија и другите празници и се определуваат неработните денови на празнувањето. 
Потребата од изменување на Законот е поради усогласување со Уставот на на Република Северна Македонија. 
II. ЦЕЛИ, НАЧЕЛА И ОСНОВНИ РЕШЕНИЈА 
Предлог на Законот за изменување  на Законот за  празниците на Република Македонија, се заснова на истите начела на кои се заснова основниот текст на  Законот.
III.ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА
Спроведувањето на овој закон не  предизвика финансиски последици врз Буџетот на Република Северна Македонија. 
  IV. ОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИНОТ НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ
За спроведување на овој закон, не се потребни дополнителни финансиски средства  за буџетските корисници од Буџетот на Република Северна  Македонија. 
V. СКРАТЕНА ПОСТАПКА ЗА ДОНЕСУВАЊЕ НА ЗАКОН
             Со оглед на тоа што не се работи за обемен и сложен закон, согласно  член 170 од Деловникот на Собранието на Република Македонија („Службен весник на Република Македонија“ бр. 91/08,  119/10 и 23/13), се предлага овој закон да се донесе по скратена постапка.
ПРЕДЛОГ НА ЗАКОН
за изменување   на Законот за празниците на  Република Македонија 
Член 1

Во Законот за  празниците на  Република Македонија ("Службен весник на Република Македонија" бр.21/98 и 18/07), во насловот и во целиот текст на законот зборовите „Република Македонија“, се заменуваат со зборовите  „Република Северна Македонија“. 
Член 2

Се задолжува Законодавно-правната комисија на Собранието на Република Северна Македонија да утврди пречистен текст на Законот за празниците на  Република Северна Македонија.    

Член 3
Овој закон влегува во сила осмиот ден од  денот на објавувањето  во "Службен весник на Република Северна Македонија". 
ОБРАЗЛОЖЕНИЕ НА ПРЕДЛОГ НА ЗАКОНОТ
I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ НА ЗАКОНОТ
Со членот 1 во насловот на Законот и во целиот текст на Законот  зборовите  „Република Македонија“ се заменуваат со зборовите „Република Северна Македонија“. 
 II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Прашањата во врска со предложениот закон  се поврзани со измените на Уставот на Република Северна Македонија.  
III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

 Со предложените решенија ќе се обезбеди усогласеност на Законот со Уставот на Република Северна Македонија.
